
發表之劑 

小青龍湯《張仲景方》治太陽證、行水發汗。 

原文 

小青龍湯治水氣，咳嗽嘔噦渴利慰薑桂麻黃芍藥甘，細

辛半夏兼五味。 

 

註釋 

太陽表證未解，心下有水氣者用之。或喘或咳、或嘔或噦、或渴或利、或短

氣、或小便祕，皆水氣內積所致。乾薑、桂枝、麻黃、芍藥(酒炒)、甘草(炙)、

細辛各二兩，半夏、五味子各半升。桂枝解表，使水從汗洩﹔芍、味斂肺以收喘

咳﹔薑、夏、細辛潤腎行水以止渴、嘔。亦表裏分消之意。 

 


